
"UUM : UNIVERSITI PENGURUSAN TERKEMUKA"

Assalamualaikum & Salam Sejahtera

PELAJAR UUM COLGIS JALANI PROGRAM MOBILITI KE BINUS UNIVERSITY,
INDONESIA

PPA COLGIS ONLINE: Dua orang pelajar UUM COLGIS melapor diri sebagai pelajar
mobilti di Universiti Bina Nusantara (Binus Univeristy) pada 10 September
2018. Mereka adalah Siti Fatimah Noor binti Abdul Jalil dan Nurul Ain binti Ibir, pelajar
jurusan Pengurusan Perniagaan Antarabangsa daripada Pusat Pengajian
Antarabangsa. Ketibaan mereka di Lapangan Terbang Antarabangsa Soekarno—Hatta
disambut oleh pelajar Binus University yang dikenali sebagai iBuddies. Mereka
ditempatkan di penginapan di dalam kampus universiti iaitu Binus Square, Hall of

Residence yang lengkap dengan penghawa dingin, wi-fi, gymnasium, discussion room
dan kolam renang.

Sesi pembelajaran telah bermula pada 17 September yang lalu. Di samping itu juga,
pihak Binus juga telah menganjurkan satu acara sesi suai kenal pelajar
mobiliti bersama dekan-dekan bagi kampus masing-masing yang dikenali sebagai ‘Apa
Kabar Session’. Manakala Binus Square pula telah menganjurkan acara ‘Welcome
Party’ pada 27 September lepas untuk menyambut pelajar baharu sesi 2018/2019 dan
pelajar pertukaran.

Pelajar mobiliti Binus juga telah dibawa menyertai lawatan ke Pulau Seribu yang
terletak di kawasan utara Jakarta. Lawatan 2 hari 1 malam itu disertai oleh beberapa
staf International Office Binus dan iBuddies. Binus juga akan menganjurkan
International Days yang melibatkan pelajar mobiliti sebagai duta universiti masing-
masing untuk berkongsi pengalaman dan faedah yang diperolehi kepada pelajar-
pelajar tempatan untuk menggalakkan mereka menyertai Program Pertukaran Pelajar
(Exchange Student Programme) atau Program Praktikal Luar Negara (Abroad
Internship Programme).

Menurut Nurul Ain binti Ibir melalui emailnya kepada PPA COLGIS “peluang mengikuti
pengajian di luar negara ini amat bermakna kepada saya, saya amat berterima kasih
kepada pihak PPA COLGIS dan UUM kerana memberi peluang ini kepada kami. Kami
juga akan menjaga nama baik UUM dan kami akan mempromosikan UUM kepada
pelajar-pelajar tempatan dan mobiliti di sana.”

Sekian, terima kasih.

"UUM COLGIS : WHERE INNOVATION IN GOVERNANCE BEGINS"

Daripada:

Pejabat Pembangunan Pelajar dan Alumni

College of Law, Government and International Studies (COLGIS)

Universiti Utara Malaysia | 06010 UUM Sintok, Kedah | Malaysia

Tel : +6049287805/7806/7807/7808 | Fax : +6049287849 | Email : colgis pppa@uum.edu.my
Laman Web : http://ppacolgis.uum.edu.my/ | Facebook : OFFICIAL PPA UUM COLGIS

